
                                                           
                                     

                                       СӨЕНЧЕ,  УСАКИЧҮГƏ КАРА  КАРГАЛАР  КАЙТТЫ! 
КАРГАСЫЗ  НИЧЕК  ЯЗ  БУЛСЫН?  МЕНƏ АЛАР НИҺАЯТЬ  КАЙТТЫЛАР, 
ТЫРЫШЫП ОЯ КОРАЛАР,  ТИЗДƏН   ТУЙЛАРЫ  БАШЛАНАЧАК.  ХƏЗЕР   УСАКИЧҮНЕҢ  
ЧИШМƏ  БАШЫНДА  ҺƏ М    ГƏЙНƏ  ОЧЫ  БОРЫЛЫШЫНДА  КАРГА  ОЯ  КОРА ТОРГАН  
ӨЯНКЕ, ТУПЫЛЛАРНЫ  КҮРМƏССЕҢ,  КАРГАЛАР  ЧИТТƏРƏК ОЯ ЛЫЙ.  Ə  МЕНƏ  КЕЧЕ  
ЯШЬТƏН  КҮРЕП  ҮСКƏН,  КАРГАЛАР  КАЙНАША  ТОРГАН  ЯЗЛАР  ИСТƏН  ЧЫКМЫЙ  
ГЫНА ТҮГЕЛ,  Ə  КҮҢЕЛНЕ ЧЕМЕРДƏТЕП  КУЯ.  ХƏТЕРДƏ УЕЛЫП  КАЛГАН  ЯЗГЫ  АВЫЛ   
КҮРЕНЕШЕ  В.К.САВРАСОВНЫҢ  ПОПУЛЯР  “КАРГАЛАР  КАЙТТЫ”  КАРТИНАСЫ  ИШЕ  
ГЕНƏ  ТҮГЕЛ.  БУ КАРТИНАДА  БОРЫНГЫ  УРЫС АВЫЛЫНЫҢ   КҮҢЕЛСЕЗЛЕГЕ,  
ТӨССЕЗЛЕГЕ,  ЧАРАСЫЗЛЫГЫ   ТАСВИРЛАНА.  КАРТИНАДАН  АЕРМАЛЫ  БУЛАРАК,  
КҮҢЕЛДƏГЕ   ЯЗГЫ  УСАКИЧҮ   “СҮРƏТЕ”  ТАБИГАТЬ УЯНУЫ  БЕЛƏН  БƏЙЛЕ  ДƏРТ,  
ӨМЕТ,  ЯШƏҮ  КӨЧЕН ТУРЫНДА  СӨЙЛИ.   КАРГАЛАРНЫҢ  ТУКТАУСЫЗ  ЫГЫ-ЗЫГЫ, 
ТАВЫШЛАНУЛАРЫН  КҮРЕП  КӨЛЕМСЕРƏМИ  МӨМКИН ТҮГЕЛ  -  КЕШЕЛƏРНЕ  
ХƏТЕРЛƏТƏЛƏР КЕБЕК.  БАЛАЧАК  СƏХИФƏЛƏРЕНƏ  ТАЯНЫП, ЗУРЛАРЧА  “ТОРМЫШ ”  
ДИГƏН   САТИРИК  ШИГЫРЬ ЯЗЫЛДЫ..  
ЛƏКИН  КАРГАЛАР  КИЛГƏНЕ  ТУРЫНДА  СӨЕНЕЧ  АЛУ  БЕЛƏН  БƏЙЛЕ  ƏЙТƏСЕ  
КИЛГƏНЕМ  БАШКА: КИЛƏСЕ ҖƏЙНЕҢ  РƏХƏТЕН  КҮРЕРГƏ  ЯЗСЫН!  КАРГАЛАР 
ЧЫРКЫЛДАШСА, ЧЫРКЫЛДАР,  ҮЗ  ЭШЛƏРЕ, САЙРАШЫП ЯШƏП  КАЛЫЙК,. ҖƏЙ ЛƏРНЕҢ  
КАДЕРЕН  БЕЛЕП..
 ГӨМЕРНЕҢ  АГЫШЛАРЫНДА

ҖƏЙЛƏР  КИЛƏ  ДƏ,  КИТƏ
КАДЕРЛЕ  МИЗГЕЛ  БУЛГАНГА
ҖƏЙЛƏР  БИГРƏК ТИЗ ҮТƏ...

  

                                           

                                    
                                     Фəнүз Фатих «Тормыш» 
                                           (каргалар тормышыннан)

          
                                              Өч-дүрт йомырка салган да

Ана карга ояда,
Бала чыгарып утыра
Аптырап, батып уйга.

 
Иртүк чыгып киткəн иде
Атасы эш юлына,
Ни үзе юк, ни җиме юк,
Инде кич булып бара...

 
Тəмле теленə ышанып,
Беркатлы булып калдым,
Балалар яратам, дигəч,
Күплəп йомырка салдым.

 
               Балалар ярата, имеш,
               Үзең чыгарып кара,
               Көне-төне ачлы-туклы

Ясап температура.
 

Əнə үзе, һөй, акайкүз,
Өлтерəп кайтып килə.
Əллə инде җиме дə юк,
Томшыгы буш күренə?

Ата карга, җаныем, дип,
Əйтə генə башлады,
Ана карга, зəһəр итеп,
Авызын тиз каплады:

 
«Эндəшмə, барсын да белəм,
Оям тупыл башында.
Тынгысыз җиреңне чукып
Өзəрмен, күп очынма.

 
Җиткерделəр сайраганың
Саесканның каршында.
Кара җире дə юк җүнлəп,
Кит, кит, килмə яныма?»

 
«Алай, дип, əйтеп, əнкəсе,
Бəгыремне кисмəле,
Көне буе ерак кырда
Сиңа,дип, җим эзлəдем.

 
Кайтып барышлый тилегəн
Бəҗəкне тартып алды,
Аз булса да. авыз итче,
Менə, койрыгы калды.

Саескан белəн арада
Һичбер ул-бу булмады.
Соңгы хəбəрлəрне генə
Тыңлап чыктым, кызмале...»

 

                                              Арытабан ни булгандыр,
Авыл кичке ут алды,
Тупыл өстендə йолдызлар
Күз кысышып елмайды.

 
Чыркылдыашкан каргалар да
Ничектер тынып калды.

                                              Ə төн, яңа көнгə карап,
               Сызган юлыннан барды.

